
INNOVATSION INFRATUZILMANI 
RIVOJLANTIRISH ORQALI XIZMAT 
SEKTORINING RAQOBATBARDOSHLIGINI 
HAMDA IJTIMOIY-IQTISODIY 
SAMARADORLIGINI OSHIRISH

Musinov Dilshod Sultanovich

“Real iqtisodiyot” kafedrasi dotsenti v.v.b., PhD

Annotatsiya: Mazkur maqolada xizmat ko‘rsatish sohasining innovatsion rivojlanish jarayonlari va uning ijtimoiy-iqtisodiy 
samaradorligini oshirishga qaratilgan asosiy yondashuvlar ko‘rib chiqilgan. Xizmat ko‘rsatish sektorining rivojlanishini 
rag‘batlantirish uchun zarur bo‘lgan huquqiy baza, infratuzilma hamda davlat tomonidan qo‘llab-quvvatlanadigan 
loyihalar va dasturlarni ishlab chiqish muhimligi ta’kidlanadi. Shuningdek, xizmat ko‘rsatish korxonalari faoliyatining 
diversifikatsiyasi, tarmoqlararo integratsiya orqali bozorni kengaytirish, mehnat bozorini rivojlantirish va innovatsion 
g‘oyalarni amalga oshirishda samarali boshqaruv tizimlarini ishlab chiqish masalalari yoritilgan. 

Kalit soʻzlar: innovatsion rivojlanish, xizmat ko‘rsatish sohasi, ijtimoiy-iqtisodiy samaradorlik, tarmoqlararo integratsiya, 
innovatsion loyihalar, diversifikatsiya, mehnat bozorini rivojlantirish, raqamli transformatsiya.

Аннотация: В данной статье рассмотрены процессы инновационного развития сферы услуг и основные подходы 
к повышению её социально-экономической эффективности. Отмечается важность разработки правовой базы, 
инфраструктуры, а также государственных проектов и программ, направленных на стимулирование развития 
сектора услуг. Кроме того, освещаются вопросы диверсификации деятельности предприятий сферы услуг, 
межотраслевой интеграции, расширения рынка, развития рынка труда и внедрения эффективных систем 
управления для реализации инновационных идей.

Ключевые слова: инновационное развитие, сфера услуг, социально-экономическая эффективность, межотраслевая 
интеграция, инновационные проекты, диверсификация, развитие рынка труда, цифровая трансформация.

Abstract: This article examines the processes of innovative development in the service sector and the key approaches aimed 
at enhancing its socio-economic efficiency. It emphasizes the importance of developing legal frameworks, infrastructure, 
and government-supported projects and programs to stimulate sectoral growth. The article also highlights issues such 
as diversification of service enterprises, intersectoral integration, market expansion, labor market development, and the 
implementation of effective management systems for realizing innovative ideas.

Key words: innovative development, service sector, socio-economic efficiency, intersectoral integration, innovation 
projects, diversification, labor market development, digital transformation.

K I R I S H
Xizmat ko‘rsatish sektori hozirgi kunda iqtisodiyotning muhim tarmoqlaridan biri bo‘lib, uning rivojlanishi 

mamlakatning umumiy iqtisodiy o‘sishi va ijtimoiy farovonligi uchun katta ahamiyat kasb etadi. Bugungi kunda 
xizmat ko‘rsatish sohasining innovatsion rivojlanishi hamda raqamli transformatsiya jarayonlari ushbu sohaga 
xos samaradorlikni oshirishda asosiy omillardan biri bo‘lib qolmoqda. Xizmat ko‘rsatish sektori iqtisodiy va 
ijtimoiy rivojlanishning eng dinamik tarmog‘i sifatida shakllanib bormoqda, bu esa o‘z navbatida iqtisodiy 
samaradorlikni oshirish va yangi ish o‘rinlari yaratish imkoniyatlarini yuzaga keltiradi.

Innovatsion faoliyatni joriy etish, yangi texnologiyalarni qo‘llash va xizmat ko‘rsatish sohasida zamonaviy 
biznes-modellarni rivojlantirish iqtisodiy o‘sishning muhim mexanizmlaridan biri sifatida baholanmoqda. 
Shuningdek, xizmat ko‘rsatish sohasida tarmoqlararo integratsiya va diversifikatsiya, innovatsion yondashuvlar 
hamda zamonaviy boshqaruv tizimlarini shakllantirish orqali aholi turmush darajasini va iqtisodiy samaradorlikni 
oshirish mumkin.

Zamonaviy iqtisodiy rivojlanish sharoitida xizmat ko‘rsatish sohasi nafaqat yalpi ichki mahsulotning asosiy 
tarkibiy qismlaridan biriga, balki innovatsion taraqqiyotning yetakchi omillaridan biriga aylanmoqda. Global 
tendensiyalar shuni ko‘rsatmoqdaki, raqobatbardosh va barqaror iqtisodiyotni shakllantirishda xizmat ko‘rsatish 
sektorining ulushi ortib bormoqda. Ayniqsa, ushbu sektorning innovatsion infratuzilma bilan uyg‘unlashuvi 
iqtisodiy samaradorlikni oshirish hamda ijtimoiy barqarorlikni ta’minlashda muhim ahamiyat kasb etmoqda.

Xizmatlar sohasi texnologik yangilanishlarga nisbatan sezgir bo‘lib, ilg‘or innovatsiyalarni tez qabul 
qilish orqali xizmatlar sifatini oshirish, mijozlar ehtiyojlarini qondirish va xarajatlarni optimallashtirish imkonini 
beradi. Shu nuqtai nazardan, innovatsion infratuzilmaning mavjudligi — ya’ni raqamli platformalar, axborot-
kommunikatsiya texnologiyalari, kadrlar tayyorlash tizimi va ilmiy-tadqiqot markazlarining faoliyati — xizmat 
ko‘rsatish sektorining raqobatbardoshligi hamda ijtimoiy-iqtisodiy ta’sirini bevosita belgilovchi omil hisoblanadi 
[1].

O‘zbekiston sharoitida xizmatlar sohasini modernizatsiya qilish va uni xalqaro raqobatga moslashtirish 
borasida tizimli islohotlar amalga oshirilmoqda. Biroq bu yo‘nalishdagi innovatsion infratuzilmaning rivojlanish 
darajasi hududlar bo‘yicha nomutanosib bo‘lib, bu holat xizmatlar sektori samaradorligining barqaror o‘sishiga 
to‘sqinlik qilmoqda. Aynan shu jihat mazkur mavzuning ilmiy va amaliy dolzarbligini belgilaydi.

Ushbu maqolada xizmat ko‘rsatish sektorining raqobatbardoshligini oshirishda innovatsion infratuzilmaning 
o‘rni, mavjud holati, rivojlantirish istiqbollari va ularning ijtimoiy-iqtisodiy natijalari chuqur tahlil qilinadi. 
Shuningdek, sohani strategik rivojlantirish bo‘yicha amaliy taklif va tavsiyalar ishlab chiqiladi [2].

M A V Z U G A  O I D  A D A B I Y O T L A R  S H A R H I
Xizmat ko‘rsatish sohasining innovatsion rivojlanishi va uning iqtisodiy samaradorlikka ta’siri masalasi 

ko‘plab xorijiy va mahalliy tadqiqotchilar tomonidan o‘rganib kelinmoqda. Global iqtisodiyotda xizmatlar sektori 
— ayniqsa, raqamli va intellektual xizmatlar — ishlab chiqarish, savdo, transport, ta’lim va sog‘liqni saqlash 
tizimlarining asosiy tayanch omillaridan biri sifatida baholanmoqda [3].

Jahon banki va OECD (Iqtisodiy hamkorlik va taraqqiyot tashkiloti) tomonidan chop etilgan hisobotlarda 
xizmatlar sohasida innovatsiyalarni joriy etish orqali samaradorlik, tezkorlik va ishonchlilik darajasining ortishi 
qayd etilgan. Xususan, Porter M. (1990) o‘zining raqobat ustunliklari nazariyasida innovatsion infratuzilmaning 
mavjudligi mamlakatlar raqobatbardoshligining asosiy mezonlaridan biri ekanligini ta’kidlaydi [4].

Castells M. (2000) raqamli iqtisodiyot sharoitida axborot texnologiyalari va bilimga asoslangan xizmatlar 
infratuzilmasining strategik rolini tahlil qilgan. Uning fikricha, xizmatlar sohasidagi innovatsion infratuzilma 
ijtimoiy-iqtisodiy rivojlanishning asosi bo‘lib, hududlararo tafovutlarni kamaytiradi va bandlikni oshiradi [5].

O‘zbekiston kontekstida esa xizmat ko‘rsatish sohasi va uning raqamli rivojlanishi masalasi bo‘yicha bir 
qator amaliy va nazariy ishlanmalar mavjud. Xususan:

M. Toirov (2021) “Xizmat ko‘rsatish sohasining raqamli transformatsiyasi” mavzusidagi tadqiqotida 
xizmatlar sektorida raqamli infratuzilmaning mavjudligi hududiy iqtisodiy tengsizliklarni kamaytirishga xizmat 
qilishini ko‘rsatgan [6].

G. Raxmatova (2020) “Innovatsion infratuzilma va xizmatlar eksporti” nomli ilmiy maqolasida innovatsion 
texnologiyalar yordamida xizmatlar sifatini oshirish orqali tashqi bozorga chiqish imkoniyatlari yoritilgan [7].

“Raqamli O‘zbekiston – 2030” strategik dasturida esa xizmatlar sohasida axborot-kommunikatsiya 
texnologiyalarini keng joriy etish orqali iqtisodiy samaradorlik va raqobatbardoshlikni oshirish bo‘yicha aniq 
yo‘nalishlar belgilangan. Shuningdek, BMT Taraqqiyot Dasturi (UNDP) va ITU (Xalqaro telekommunikatsiya 
ittifoqi) tomonidan O‘zbekistonda raqamli xizmatlar rivoji va innovatsion infratuzilmaning mavjud holati bo‘yicha 
tahliliy hisobotlar e’lon qilingan. Ular hududiy farqlar, inson resurslarining salohiyati va texnologik tayyorgarlik 
bo‘yicha muhim ko‘rsatkichlarni taqdim etadi [8].

Tahlil qilingan adabiyotlar shuni ko‘rsatadiki, xizmat ko‘rsatish sektorida innovatsion infratuzilmaning 
rivojlanishi nafaqat iqtisodiy ko‘rsatkichlarni yaxshilash, balki ijtimoiy barqarorlik, bandlik, hududiy tenglik va 
eksport salohiyatini oshirishda muhim omil hisoblanadi [9, 10, 11, 12].

T A D Q I Q O T  M E T O D O L O G I YA S I
Ushbu tadqiqotda innovatsion infratuzilmaning xizmat ko‘rsatish sektori raqobatbardoshligi hamda 

ijtimoiy-iqtisodiy samaradorligiga ta’siri o‘rganish maqsad qilingan. Tadqiqotning metodologik asosi sifatida 

kombinatsiyalashgan (mixed) yondashuv — ya’ni miqdoriy (kvantitativ) va sifatli (kvalitativ) usullarning 
uyg‘unligidan foydalanildi. Bu yondashuv real iqtisodiy holatni chuqur va har tomonlama tahlil qilish imkonini 
beradi.

Tahlil uchun rasmiy statistik ma’lumotlar manbai sifatida O‘zbekiston Respublikasi Davlat statistika 
qo‘mitasi, Iqtisodiy taraqqiyot va kambag‘allikni qisqartirish vazirligi hamda “Raqamli O‘zbekiston – 2030” 
strategik dasturiga oid hisobotlardan foydalanildi. Xalqaro miqyosda esa Jahon banki, UNDP, ITU va OECD 
kabi tashkilotlarning ochiq ma’lumotlar bazalari hamda tahliliy materiallari asos qilib olindi [13, 14].

Bundan tashqari, hududiy xizmat ko‘rsatuvchi subyektlar, innovatsion markazlar va IT-kompaniyalar 
vakillari bilan intervyular va onlayn so‘rovnomalar o‘tkazildi. Ushbu usullar tadqiqotga amaliy asos yaratib, 
innovatsion infratuzilmaning real sektordagi holatini baholash imkonini berdi.

1-jadval. Mavzuga oid tadqiqot usullari
Tahlil usuli Qo‘llanilish sababi

Ko‘rsatkichlar tahlili Xizmatlar sektoridagi asosiy iqtisodiy ko‘rsatkichlar (hajm, 
bandlik, eksport) tahlili

Innovatsion infratuzilma indeksi Hududlar bo‘yicha texnologik infratuzilma darajasi, IT 
parklar, raqamli xizmatlar mavjudligi asosida indeks tuzildi

Korrelyatsion tahlil
Innovatsion infratuzilma ko‘rsatkichlari va xizmatlar 
samaradorligi o‘rtasidagi bog‘liqlikni aniqlash uchun 
qo‘llanildi

Solishtirma tahlil Toshkent, Namangan, Buxoro va Xorazm viloyatlaridagi 
infratuzilma va xizmatlar tahlili

Sifatli intervyular
Mutaxassislar va hududiy tadbirkorlar fikrlari asosida 
xizmatlar sektorining real muammolari va imkoniyatlari 
o‘rganildi

Tadqiqot O‘zbekistonning asosiy iqtisodiy-hududiy birliklari kesimida olib borilib, 2018–2024-yillar 
oralig‘idagi statistik va tahliliy ma’lumotlarga asoslandi.

T A H L I L  V A  N A T I J A L A R
Xizmat ko‘rsatish sohasining ijtimoiy-iqtisodiy samaradorligini oshirish uchun davlat tomonidan qo‘llab-

quvvatlash, zarur infratuzilmani shakllantirish hamda huquqiy asoslarni yaratish muhim ahamiyatga ega. 
Bunday yondashuvlar, o‘z navbatida, mamlakat iqtisodiyotining yanada barqaror va samarali rivojlanishiga 
zamin yaratadi. Innovatsion rivojlanish va raqamli transformatsiya jarayonlari esa xizmat ko‘rsatish sektorining 
eng istiqbolli yo‘nalishlaridan biri sifatida ajralib turadi.

1-rasm. Innоvаtsiоn rivоjlаnish аsоsidа хizmаt kо‘rsаtish sоhаsining ijtimоiy-iqtisоdiy sаmаrаdоrligini оshirish 
yo‘llari

	 Shunday qilib, ijtimoiy-iqtisodiy innovatsiyalarni joriy etish nuqtai nazaridan xizmat ko‘rsatish sohasini 
barqaror rivojlantirish mexanizmini innovatsion klasterlarni shakllantirish orqali amalga oshirish mumkin. 
Bunday mexanizmni yaratish jarayoni ham gorizontal darajada (ya’ni xizmat ko‘rsatuvchi korxonalar birlashmasi 
doirasida), ham vertikal darajada (xizmat ko‘rsatish korxonalari va ular faoliyatini ta’minlaydigan turli sohalardagi 
mustaqil korxonalar birlashmasi orqali) tashkil etilishi mumkin. Bu esa mehnat bozorini rivojlantirish, ishsizlik 
darajasini pasaytirish va aholi turmush darajasini oshirishga xizmat qiladi. Shu bilan birga, ta’lim va fan, 
sog‘liqni saqlash, moliya sektori va xizmat ko‘rsatishning boshqa innovatsiyaga yo‘naltirilgan tarkibiy qismlariga 
innovatsiyalarni joriy etish orqali potensial imkoniyatlar shakllantiriladi.

	 Yangi moliyaviy vositalar, moliyalashtirish mexanizmlari va xizmat ko‘rsatish sohasiga investitsiyalarni 
jalb qilish dolzarbligi, eng avvalo, ijtimoiy ahamiyatga ega obyektlarning yetarli darajada moliyalashtirilmagani 
bilan izohlanadi. Bu jarayon aholi farovonligini oshirish va moliyaviy savodxonligini rivojlantirish bilan bevosita 
bog‘liqdir [17].

	 Dunyoning eng rivojlangan davlatlarida aynan aholi jamg‘armalari sarmoyalarning salmoqli qismini 
tashkil etadi hamda ularga passiv daromad olish imkonini yaratadi. Bu esa o‘z navbatida ularning moliyaviy 
xavfsizligi va turmush darajasini oshirishga xizmat qiladi. Demak, ushbu yo‘nalishni ishlab chiqishda xizmat 
ko‘rsatish va servis sohasini innovatsion rivojlantirish uchun real iqtisodiy vaziyatga mos keladigan hamda aholi 
farovonligini oshirishga yo‘naltirilgan investitsiyalarni jalb etish mexanizmlarini shakllantirish zarur.

	 Xizmat ko‘rsatish sohasining zamonaviy tarmoqlarida innovatsion faoliyatni rivojlantirish murakkab 
tarkibga ega bo‘lib, bu holat innovatsion boshqaruv tizimi samaradorligini baholovchi ko‘rsatkichlarni aniqlash 
va tegishli resurslarni, jumladan iqtisodiy va axborot resurslarini aniqlash zaruratini yuzaga keltiradi. Shu 
munosabat bilan xizmat ko‘rsatish korxonalarida innovatsiyalarni boshqarish tizimi rivojlanishini ta’minlovchi 
yondashuvlar va tamoyillarni inobatga olish muhim [15, 16].

	 Xizmat ko‘rsatish sohasining fan sig‘imi yuqori tarmoqlarida innovatsion faoliyatni rivojlantirish algoritmi 
quyidagilardan iborat bo‘lishi zarur:

1. Soha tarmoqlarining rivojlanish xususiyatlaridan kelib chiqqan holda ustuvor innovatsiyalarning ro‘yxatini 
tuzish.

2. Xizmat ko‘rsatish korxonasi doirasida innovatsion loyihalar ro‘yxatini shakllantirish.
3. Soha tarmoqlarining rivojlanish xususiyatlarini inobatga olgan holda, loyihalarning o‘zaro nisbatini 

baholash.
4. Yuqori samaradorlikka ega innovatsion loyihani aniqlash.
5. Aniqlangan loyiha qiymatini iqtisodiy mezonlar asosida baholash.
6. Innovatsion loyihalarni amalga oshirishga ta’sir etuvchi ekzogen va endogen omillarni hisobga olgan 

holda, mavjud manbalar asosida iqtisodiy va axborot resurslari ro‘yxatini shakllantirish.
7. Mavjud moliyaviy mablag‘lar hajmiga ko‘ra loyihalarning joriy etilishini baholash, moliyalashtirishning 

qo‘shimcha manbalarini aniqlash va istiqbolli davr uchun samaradorlikni baholash.
8. Xizmat ko‘rsatish korxonalarida loyihalarni amalga oshirish uchun kalendar jadval asosida ichki bo‘limlar 

rejasini ishlab chiqish.
9. Soha miqyosida innovatsion loyihalarni amaliyotga joriy qilish bosqichini boshlash.

2-rasm. Хizmаt kо‘rsаtish kоrхоnаlаridа innоvаtsiоn fаоliyаtni rivоjlаntirish vаzifаlаri

Xizmat ko‘rsatish sohasida innovatsion rivojlanishning belgilangan yo‘nalishlari atrofida loyihalar o‘rtasidagi 
o‘zaro bog‘liq bo‘lmagan va to‘liq bo‘lmagan realizatsiyani amalga oshirish korxona faoliyatining alohida 
yo‘nalishlari bo‘yicha ijobiy samaraga ega bo‘lishi mumkin. Biroq bu holatda korxonaning umumiy innovatsion 
rivojlanishi sinergetik samaradan mahrum bo‘ladi. Innovatsion loyihani realizatsiya qilish to‘g‘risida qaror 
qabul qilishda resurslar manbalari va yakuniy innovatsiyalar iste’molchilari tahlil qilingan bo‘lishi lozim, ya’ni 
korxonaning tashqi muhit tahlili o‘tkazilishi kerak [19, 20, 21].

Mazkur omillar bir vaqtning o‘zida innovatsion loyihani realizatsiya qilish va qaror qabul qilish jarayonida 
hisobga olinishi kerak. Aynan shuning uchun moliyaviy va resurs ta’minotidagi mavjud cheklovlarni hisobga 
olgan holda, innovatsion faoliyatni amalga oshirish doirasida ulardan foydalanishni optimallashtirish natijasida 
innovatsion rivojlanishning maqsad va vazifalari asosida korxonaning innovatsion faoliyatini kompleks 
boshqarishni amalga oshirish muhimdir.

X U L O S A  V A  T A K L I F L A R
Tadqiqot natijalari shuni ko‘rsatdiki, xizmat ko‘rsatish sohasida innovatsion infratuzilmaning rivojlanishi 

— iqtisodiy samaradorlik, raqobatbardoshlik va ijtimoiy barqarorlikni ta’minlashda muhim omil hisoblanadi. 
Innovatsion texnologiyalarni joriy etish xizmatlar sifatini oshirish, xarajatlarni kamaytirish, foydalanuvchi 
tajribasini yaxshilash va yangi xizmat turlarini yaratish imkonini beradi.

Ayniqsa, raqamli infratuzilmaning rivojlanishi hududlararo tengsizlikni kamaytirishda, bandlik darajasini 
oshirishda va aholiga ko‘rsatiladigan xizmatlar ko‘lamini kengaytirishda strategik rol o‘ynaydi. Biroq O‘zbekistonda 
innovatsion infratuzilmaning hududiy nomutanosibligi, xizmat ko‘rsatish tarmoqlarining texnologik tayyorgarligi 
pastligi va malakali kadrlar yetishmovchiligi ushbu jarayonni sekinlashtirayotgan asosiy omillardandir.

Shuningdek, tadqiqot davomida aniqlanishicha, davlat siyosatining tizimli yondashuvi, xususiy sektor 
ishtirokini faollashtirish hamda ilm-fan bilan amaliyot o‘rtasidagi aloqalarni mustahkamlash orqali xizmatlar 
sektorining innovatsion rivoji va ijtimoiy-iqtisodiy ta’sirini sezilarli darajada kuchaytirish mumkin.

Har bir viloyatda raqamli texnologiyalar, axborot-kommunikatsiya vositalari va IT markazlarini rivojlantirishga 
yo‘naltirilgan maxsus hududiy dasturlar qabul qilinishi zarur. Startaplar, onlayn xizmatlar va texnologik yechimlar 
ishlab chiqayotgan subyektlarni moliyaviy qo‘llab-quvvatlash mexanizmlari kengaytirilishi lozim. Texnikumlar, 
oliy ta’lim muassasalari va kasb-hunar markazlarida xizmat ko‘rsatish sohasi uchun innovatsion bilim va 
ko‘nikmalarga ega mutaxassislar tayyorlash tizimi yo‘lga qo‘yilishi kerak. Xizmatlar sohasida innovatsion 
loyihalarni amalga oshirish uchun davlat-xususiy sheriklik (PPP) asosida IT infratuzilmasi va texnoparklarni 
rivojlantirish zarur. Viloyatlar kesimida xizmatlar sektorining raqamli va innovatsion rivojlanishini muntazam 
baholaydigan indeks va monitoring tizimlarini ishlab chiqish maqsadga muvofiqdir.

